
Macegemi paleq, nasabaq lagbimokan patagpulo bonginna to
disanga mapaqdingq tee di kampong, taq kande to disanga mallisetan.
Mau inde tee di Soraja njoo to kkande mallisetan. Rakan puttira na rakan
kandoraq diputug.”

“Iyeq, naiyakeya mitaqdakan suraq Jumai di to puang, ajagke si-
tammukan tilako surudadu naparessakan na napilaikan.. Jaji, diadaikan
tanda-tanda pole jumai di Soraja mennongngo.”

Jaji, dicaemi nainja nnangai. Iyagpo tijio, naissen memattomioa tijio
tau kumua iyanu mbokoi. Iyato mbokoi, deen disanga i Botoq, tabaktoa
passurona too topuang tee, njoo nawaqding diganggu.”

Jaji, ciaemi nainja nnangai. Iyaqgpo tijio, naissen memattomioa tijio
tau kumua iyanu mbokoi. Iyato mbokoi, dee disanga i Botog, tabaktoa
too. Iyake matindoi, tallu bulan matindo.

Jaji, mattaruq lako kanaqrami di bolana i Botoq Sa naissen mematto
kua i Botoq mbokoi. Ratui lako, maniq lagbigi sagbulan matindo i
Botoq. Jaji, lagbipi sagbulan namaniq la miqcingq. Iyake laditundanni,
dikuarakaiya la moqtongqi. Iyake diakkatanni batu sipada to bemba na
dilanggoan to rupanna, nakuara laliq ttagpaqi. Iyaratokumua tomawatang
too aka tee i Kakaq Sammaraq. Mau batu sikaccang nagollen too napa-
lolinanni. Appa purai tijio, mogtonggmi i Botog. Naiya tee i Botoq,
tomataru. Iya nadiewa pau, lain dipau lain too napau. Matindopi na-
dijama tee taiq talinganna. Iyana dialai disogdok kita na dikaroi lalan
mai. Iyato taiq talinganna, sipitu karoba to sisagloe mettama.

Appa maingagmi, dikutanainu "Umboq mutarogi to ananggnga 1o
puang.”

”Daoqi di langiq kutaro.”

“Iyatee di allo, injako nnalai.”

”Ai, njoo. Njoo kuinja nnalai ke njoo mucauq paqdissenanna.”

”Umboq nakua.”

"Tasikambuni. Iyana mulalongannaq na njoo kulolongakko, mucauq
pagdissenanmoq.”

”Jajimi. Naimo jolog lamembuni.”

”Yakugmo jolo appo.”

Jaji, i Botoq jolo membuni.

Iyakea njoo nawaqding missunan bola mimbuni. Musti lalan bidei
oa. Njoo nawaqding saleanan bide. Musti lalan bolai. Naiyatee i Botog,
injai mimbuni. Tallo cigcangqra nakikkai namittama jio di garongong ao

jio di bidena. Tapikkirigmi to tallo cigcangq nakullei mittama mimbuni.
Naiya tijio, balisami tau tallu nnangai, njoo naruntugi. Maiqtaramai
kagalicco-kagalicco, naruntuqi to tallo cigcangq. Napa nakumillangq i
Botoq sa natujui ulunna i Botoq ‘dipiccu. Nakuamo, "Aiii, mulo-
longammo appo.”

“"Kuruntugmako neneq. Jaji, iyatee sa kuruntugmako, ikamissi la-
membuni. Iyana njoo mulolongkkan, E, inja moko nnalai.”

"lya!”

Jaji, ponjomi mimbuni tee tau tallu. Aranna sibicara-sibicara, naiya
tee i Kakaq Sammaraq, milluppaqi mittaman di ngangngagna i Botoq,
jiongan lilanna nangenni. Iyato andina sola kore, jioi di palaqtongq
pudungnga nanei mittaman. Iyato bulu pudungnga, waqding dideaan
saqglallangq bola.

Balisai balisdi tee i Botoq nnangai, na nakua, "Umboq nanei tilako
tau mimbuni.”

Umbog nakua lamukita sa iko mbawa rendengngi, lalanni di jiongan
lilammu mesaq, lalan di galoqtongq pudungngu simesanna sagloe na
njoo nakitai. Maiqtai tee, lolong pusagmi tee nnangai lalan bola, njoo
nakulle rruntuqi. Jaji, nakuamo, "Ai, olong kalenamo. Mucauq paqdis-
senammoq tuu appo. Ollong kalenamo. Mucauq paqdissenammoq.”
Mimbuangmi tee i Kakaq Sammaraq lammai di ngangngagna. Nakuamo,
”"Umboq munei mimbuni.”

"Ai, jiongnga di jiongan lilammu.”

“Mucauq tonganmoq.”

Appa sumbaenni, tiburami lammain tijio tau koe. Nakuamo,
“Lailaha Illalla, mucauq tonganmo tuu. Jaji torromoko cinggaqtu
nakuinja nnalagkko nengnge di langiq.”

Ponjomi i Botoq nnalai. Appa polemi, nadaimi tee (0 pacauq nana-
bawai sule. Iyatonna lakoma ditangnga lalan, lanagla mi bongi. Jaji,
nakuamo tee andina, "Umbo nakua tuu dipukaka nasabaq labongimi tee
namalajakiq lappalumamba bongii tuu anangq puang.” lyara tee kore
masalissuran sisulle-sulle ssoppoi. Iyatee i Kakaq Sammaraq, nakua,
“Umbora nakua layakuqraka lassopoi tuu na njoo nalasappe daoq di
salanggaku ke kusoppoi. Lakukalepakkiqi, apake teai salanatombonniqi
bulu kalepangg. Jaji, nakuamo, "lya.” magnamo kamin sisulle-sulle.

Nadapigmi padang malua na bongi tomo. Jaji, nakuamo, "Apamo
gaungq tee, dua jangpi nadeen ratu. Iyamoaka tee, lamagbongiki, palla-
wangan (oo, taen bola.

Nakuamo Kakaq Sammaraq, "Magampang mbindugkiq bola.” Daen
unnapa wattu. Jajinnapa tuuu bola. Jaji, ponjoi Kakaq Sammaraq nnala
kaju taman di kabo, ussangkki dea. Napessai to kaju, nakalepakkigi to
dea lalammai di kabo to lanadeaan tee bola to nabendugq. Iyatijio bola
nabinduq jio di tanggnga padang, ¢, tallu lattag. Ilyamo to anangq puang
dipalalattangnga. Sisulle-sullei jaga jiong di tana. Njoo nawaqding taen
pajaga, sa doppa nadeen tau nnauki jummaing.

Naaranni tee, masiangmi, titimbagmi siang. Pada ponjomi. Appa
nadopemi to soraja, wa, mmoni manammi 10 rammang-rammang jio
kampong. Mariomi to pakkampong sa nakua polemi ananggnga to
puang, maniq allongmi. Appa iyatijio tonna ratumi lako tee ananggnga
10 puang, wa, pada mario manammi to pakkampong. Taromi paningo-
ningoan tee to puang jio. Pamanca, pendegna sakkaq rupa paningoan
nagla manan jumai napaningo-ningoi tau jio.

Deen mesaq pandegaraq pole Jumai membela. Njoa nadissen kam-
pongnga. lyatee lalan tijio di paningoan, taen melo nnewai. Tobattoa t0o
tijio tau. Njoo melo mewai sa iayake massorong pijanggaruqi namangolo
Timogq, ragba Timoq manattoi tuu to itoq kaju. Onro mawatangnga tijio
tau. Naiya namattarumbungq, tikanna nino, tiseno manan to tana. Iyamo
tijio na taen tau melo nnewai.

Jaji, nakua tijio i Kakaq Sammaraq, sa ratumi nengnge lijio tau
maccurita, kua ”Ai, napai nadeen tau iya taen lannewai. Anggenna tuu
nataen nnewai ke taen Pongallataglana. Na daen tuu Pongallataglla.
Njopa naiya tuu.”

Nakuamo to puang, “Ai, nakulle macca tongan tuu. Lagbiqgi ke i
Kakaq Sammaraq inja dipasiewa.”

Dibawami nongngo i Kakaq Sammaraq. Ratumi jio mippalaq. Na-
tarimai Kakaq Sammaraq. Sipaningomi. Iyatee tau massorong pijanggu-
rugi, namangalo waraq, ragba waraq manantoi to kaju, onro usunggnga.

Iya namattarumbungq, tattenrei to tana. Jaji, iyatee i Kakaq Samma-
raq, njoo napappikitagnni pangissenanna. Simancaq kanaunnarai jio.

Jiomi sipaningo-sipaningo. Appa teqni tijio sijanggurug-sijanggurug,
pissen pajanggurugi teqe i Kakaq ‘Sammaraq, . lessoq taqde dikita
tijio taumo. Njoo diasen kumua umboq nanei tagpa tillako.

Kuttuq leppajae, paja toni.

TOMALANDO BADINNA

Edeq seua tau manang macinna gaja meloq kianaq. Edegqmo seua
wattu naekka mattinajaq jo di seua tudangang makaramaq. Napattin-
jakammi tukkua yake edeq una anagna anda nacirinnaiagi kande, mau
pira meloq nacagpuqi. Anda namaiqta ditarima tongammi pillakunna.
Anjajiagmi seua anaq tumuane sijajiaq badi lando. Jaji, ia teq nakkanago
disangaimi La Malando Badi.

Ia teqe nakkanago mappammula becuq tagpa mabuaja memangngi
nacaqpuqi topa. Anda naissengngi tu disanga bassu. Apa kallolomi,
masorromi tomatuanna, sabaq mau sakkarung baraq dinasuaqi
nacagpukki manang toqo. Disorongngimi jo di tomatuanna ambilaiwi tu
bola. Apa mangingngigmi disorongngi rendeng, nakuagmi indogna, “la
paleq ke massorromakiq ambobognaq, ognamo paleq ikkanaq mangaqi
totogku.”

Apa bajai, keleg-keleq unapa nannoq La Malando Badi ambilaiwi tu
bola, nakaruemmi naedeq unapa kalagpiq badinna attadang sesaq jo di
aqdeng. Malambeq, malambeq tongang badinna teqe tau. Tequna an-
jokka sijoka-jokkana La Malando Badi, takkoq naruntuq unami La
Pangisoq Tasiq sibawa La Passemba Botto jo di awa kaju maccurita-
curita. Tagpa leppammi La Malando Badi mewai maccurita. Pada sipal-
lolongammi ia tallu. Pada nacuritami sabagna nallikka ambilaiwi bolana.

Nakuamo La Malando Badi, "Ia paleq sanga mangnguruq totogkiq,
makassingi kapang ke tu sibawamo ekka mangaqi dalleqta.”

Pada sijokkagmi tallu sibawa. Nadapiqi tangngasso pada mali-
wasammi. Mapai natappa edeqto tallu karabau sibawa naruntuq. Na-
tikkammi tijo karabauo. Attagbammi toq kaju keccanannangmo meloq
napattunui karabau. Purai tijowo, ikkami La Pangisoq Tasiq ammangaq
api.” Edegmo bola tunggaq jo di tangnga kabo naruntug.

Makkutanami La Pangisoq Tasiq, “Endeq apitta, Neneq?”

Nakuamo puanna bola, "Edeq una, Appo. Endegmako mualaqi
kalemu sanga takkukulle-kulle ajeq.”

Ammendeq tongammi La Pangngisoq Tasiq meloq ammala api.
Mattangngaqi accuaq-cuaq amburrung api, tagpa polc Neneq Pakani
attongkoqi salokkoq bassi. Maneqi naisseng La Pangngisoq Tasiq tukkua
bolana paleq Neneq Pakani tijo natudangngi millaku api. Apa gaugq,
andamo nakullei lagpag.

Mangingngigmi La Malando Badi sibawa La Passcmbaq Botto
mattajang nanda unapa ammugbaq teqe La Pangngisoq Tasiq. Jaji,
allikkami La Passembaq Botto appaccinrolaiwi. Naruntugmi bolana
Neneg Pakani, makkutanami La Passembaq Botto, "Edeq apitta, Nec-
neq?”

Nakuamo Neneq Pakani, "Edeq wana, Appo. Endegmako mualaqi
kalemu sanga marammung-rammunnaq ajeq dikkag.

Mendegmi La Passembaq Botto meloq ammala api. Mattangngai
accuag-cuaq amburrung api, tagpa polemasi Neneq Pakani attongkoqi
salokkoq bassi. Gannagmi dua naturungku Neneq Pakani.

Marussewami La Malando Badi mattajang. Apa matagkaqi mat-
tajang, ikkami paccinrolaiwi sibawanna. Lattugi jo di bolana Neneq
Pakani, makkutanami La Malando Badi, "Edeq apitta, Neneq?”

Nakuamo Neneq Pakani, "Edeq wana, Appo. Endegqmako mualaqi
kalemu sanga madodonnaq ajeq teqge.”

Mattarrugmi La Malambeq Badi ekka lako di dapurang. Mat-
tangngaqi meloq mala api, tagpa pole Neneq Pakani salokkoqi. Naiakia
anda nalai salokkoq sanga malambeqi badinna. Jaji, magjallogmi narang
lagpaq. Tagpa narambuq badinna namaneq nabaqta Neneq Pakani. Tagpa
mate lennaq Neneq Pakani. Purai tijoqo, nalagparammi sibawanna jomai
di sallokkoq. Malami api maneq ekka tunui karabaunna. Cagpuq tu
karabau siseuanna nakande. Nakande lollong buku andapapa nasesa.

Napattarrugmi jokkana tallu sibawa. Apa maiqtai, lattugmi jo di
biring tasiq. Nakuamo La Malambeq Badi. "Apamo ladipogauq, melog-
kiq attekka nanda lopi diola.”

Nakuamo La pangngisoq Tasiq, "Anu magampang tu musangao.”

Tagpa naisoq tu tasiq namaqti silalona. Mattekkami malliwang tasiq
pattarruqgi jokkana.la tunna edegmo pasag naruntug, makkutanami jo i
mandoroq pasaq tukkua waqding unaraka tau ambotiq jo di pasaq.
Dipalalomi ambotiq. Nabaqge tallumi kalena, seua malai isunna waraq,
seua malai isunna raja, seua malai isunna timoq namaneq pada nalagpa-
rangngi massamaq ambotiq. Makkalutturang tu buku karabau massuq
jomai di burigna. Edeqmo tu marannaq, edeqgmo tu buta, edeqtomo tu tu
polo nakanna buku karabau. Makkalaiaq tu tau jo di pasaq ikka makali-
cugbu nanna selang.

Purai tijowo, napattarrugmasi jokkana teqe tau talluo. Arruntugmi
seua kombong dalle. Kakassingannai ditunu tijo dalleo. Situjuaq toi
tagpa bosi rambaq. Pada ekkami maccinaong jo di bola daraq.

Nakutanaimi tu puanna daraq. "Waqding unaraka ditunu-tunu tege
dalleta, Amboq?”

Nakuamo puanna daraq. "Mausaeq kella melogkiq accagpukkiwi.”

Tagpa narambuq badinna La Malambeq Badi namaneq mabelaq tu
dalle. Pissenrai nasoweaq badinna ikka beko ikka katau nasama ragba tu
dalle seua kombong. Pada ammalami siseuanna batang nyioq napallem-
bakkiwi dalle napatarruqi jokkana.

Tequna anjokka sijokka-jokkana tallu sibawa, nadapigmi scua
kampong. Edeqmo tau sipulung, mattangngaq annambuq naruntuq jo di
awa taipa dadeko. Ia tijo taipa dadekowo buda gaja buana, naiakia anda
nadikulle ammendekkiwi sanga liwaqi kecanna togna namatande.
Makkutanami tukkua waqding unaraka dikande-kande tijo bua
dadekowo.

Nakuamo tu tau ambaliwi, "Marioramakang saeq ke takullei malai
buana natabengangkang sesaq.”

Makkutanamasi, tukkua waqding unaraka direbaq. Nakuamasi tu tau
ambaliwi, "Eloqta una kitaq, mausaeq kella ia tege issong tareba-
kangngi.”

Andamo nasumu La passembaq Botto tappa nala tu issong nare-
bakangngi tijo taipa dadekowo. Ragba tu toq dadeko tipassambaq noq di

tana. Cappuq manang tijo taipa dadekowo nakande lollong lagpang.
Purai tijowo anjokkamasi sijokka-jokkana.

Edegmo seua wattu nammola jo di botto. Teq una anjokkan na-
dapigmi tu biring saralli. Nakuamo La Malando Badi. "Apamo ladi-
pegauq, melogkiq mattekka nanda lete ladiola.”

Summi La Passembaq Botto, "Anggigmo tamasussa.

Iakuqtosi puanna bageaq.”

Likkami akkitai botto tu kaminang matande. Pissenrai nasembaq tu
botto namaruttung, tagpa liu silalona tijo sarallio. Pada mattekkami
patarruqi jokkana. Anda namaiqta, tamami jo di seua kampong.
Makkutanami jo di pakkampong. Nakua, "Waqding unaraka acciaq
annini di kampongo?”’

Nakuamo tu tau nakutanai, "Apawa tangwaqdinna tau acciaq. Ciaq
unarakiq kitaq ke melogkiq.”

Pada ikka tallumi maccelendung namaneq pada massamaq acciaq.
Andapa napaja acciaq namappammulamo lempaq tu kampong. Tequna
tijowo, lempaq ciagmi tu kampong. Makkamalirang tu bola, makkalabu-
labuaq tu tau nanna lempaq ciaq.

Apa pada purai acciaq, anjokkamasi sijokka-jokkana tammannassa
tu kampong meloq nalattuqi. Kira-kira teqtijomi curitanna La Malando
Badi tallu sibawa. Luttugi tu balippaja, cappuqtomi curitanna.

ANANGQ DATU

Deen mesaq datu kore birangnga. Mesaq birang padanna datu.
Mesaq njoo na datu, njoo napuang tee mesaq. Maiqtai-maiqtai tijio,
kianangq tee birang njoo na datu. Naiya tee ananggnga tee njoo na datu,
silopporanni jajinna tijio anangqnga, napajaji toi Puangalataqgla to
nyarang makudaraq ratu jio.

Appa battoa-toami tijio pea,injami makkanyarang-nyarang. Na-
sakeimi tijio nyarang makudaraq. Paloi jio di olo endana indo kaporona
(to datu) mappameddag-meddaq. Wa, nakitai indo kaporona. Nakuamo
tee indo kaporona ilalan atinna, "Ananggnga marueku tilako makkanya-
rang makudaraq. Naiya to diaku teene pada padaag bendoq datu, naiya
tce yaku nyarang sameqra lako tuu, naiya tijio nyarang makalaen-laen
iya.” Nakuamo, "Apa lakugaukanni tee nadigereq tijio nyarang.” Wa,
mangidenni tee birang datu. Nakuamo marogoqi. Pira Sando ditambai
kua mangarai. Nanakuamo tee birang datu, "Njoo aka kumaleke ke njoo
kukkande ate nyarang makudaraq. Iya nanjoo kuk kande ate nyarang
makudaraq, ai, iyamo tee lakupulonde tee rogogkuq.” Iyagpo tee to
puang liwaq too nakabudainna birangnga. Nakuamo, "Apa ladigaukanni
tee.” sa nakabudai topa tee ananggnga tijio nyarang. Jaji, injai sikita
anangqnga. Nakuamo, "E, anaq, sagbaragko leq.” Nakuamo, "Njoo.
Iyatee jarangngu, ladialai pijappi sa iyatee indo kaporomu malagdagqi
rogogna. Iyamo lambunoi tijio ke njoo nakandei tee ate nyarang
makudaraq. Naiya tee nyarangngu anaq, sagbaragko na digereq. Kuallian
polegpako, umbonna mukabudai. Iyaraka to nyarang Belanda to sikac-

cang kualliakko, podo nasau to indo kaporomu.” Nakuamo anangqgnga,
"Ikita unnara, Puang. Iyamo tapugaungq. iyamo jaji.”

Jaji, digereq tijio nyarang nadiala atena, nanakandeanni tijio birang
datunna. Taratauq mangimbururai tijio birangnga sa deen nyarang
makudaragna tee anangq maruena., na njoo iya. Jaji, teenmi tijio sabana.

Appa purami digereq tijio nyarangnga, nakuaganni indona tee pea,
“E, indoq! la ponjoaq.” Nakuamo indona, “Umboq lamuola, Anaq?”
Nakua, "Lakusalaiq tee kampong. Laponjaaq missunan kampong.
Pabokongngiaq.” Nakuamo Indona, "Apa laku bokongakko!” Nakuamo,
“Bokongngiaq to barang njoo nacappuq.”

”Apa lakubokongakko. Lakubokongakko doiq, la cappuqi. Sama ke
pappasanna nenemu kubokongakko.”

”Apara.”

“lyakanaq tekumua, kupasanakko, mbeq, ke injako lako di banuanna
tau, dau mupasilainanni to ceqdeq naiya to buda. Naparannuanakko tau,
parakalei. Masara-sarai nyawamu, nakanna-kannako sara ininnawa, in-
jako maningo-ningo. Kenjoo muissenni meningo, tomaningo-ningo inja
mukita-kitai. Samara tijio pappasanna nenemu.”

Jaji, ponjomi tee ananggnga. Ponjo siponjo-ponjona tee ananggnga.
Napai na silakona-silakona, wa, napolei mesaq kampong. lya tijio
kampong disanga Bongngoq. Tolle tongan to tau lalan. Iya tijio njoo
akkalanna.

Polei to kapala rapaq jiomai di kantoroq. Nakua, "Mareqmanggki tee
banua di Bongngoq.”

“Naparai.”

“Inde iya to kaju dipabengan—tarasulugq—nakua ratuko masiang
uppaui kumua indeq lulunggnga, indeq itogna. Panna-panna njoo mu-
lolonganni, kuancurugi tuu banua di Bongngoq.” Nakuamo tee anangq
puang, "Maregmangq tongankiq tuu kapala.”

“Kitagra tuu anaq la waqding la mappikkiriq.” Iya to pakkampong,
megmanggmi sa nakua mandasa tonganmoki tee. Inairaiya la unnisseni
itogna na lulungnga sa samaloloan.

Nakuamo tee anangq datu, "Pateen kanaqi tee, kapala, alakanagko
bilajen-lajen lako tuu, alako burangq putti, musukaqi landona namaniq
mulokkon korei. Tandaqgi tangngana, namuutteqgi tangngana. Iyamo ti-
tonggang inja nongngo iyamo tuu itogna.”

Purai tijio napateen, nauttei, natandaimi, injamosi umbawai lako di
kantoroq. Nakuamo, "Umboi itogna, kapala.”

"Indei.”

"Maccamoko, kapala Bongngoq. Masiang, ratusiko umbawa au pura
utte. Iya nanjoo mumbawa, kuancuruqgi di Bongngoq.”

Ratusi lako di pakkampong, nakutanaisi to pakkampong, "Macca-
rakoka indeq unnutte au?”

“Inaisiga unnissanni unnutte au, to maccu, sisarambu.”

"Mandasa tonganmokiq poleq tuu. Sa au tee pura utte lakubawa. Na
inaira lannissenni unnuttei.”

"lya tokumua, mereqmangq tonganmokiq tuu.”

"Nakuamo, "Injapaki nangnga tuu sa deen tijio anangq puang, baqtu
deennia pallolonganna.”

Ratui tijio nakuamo, "Apasi, kapala?” Nakuamo, "Maregmangsi,
Anaq.”

" Aparasi?”

"Au pura utte lakubawa. Na umbogmoiya dipakuananni to au la
diutta.”

"Anggiq namasussa akkalanmu, kapala. Gampang manan tuu.”

"Terima kasiq, Puang. Apamo ullagkoq?”

"Ala kanagki lako tuu cara-care. Bawako care-care muuttei.
Pakassingngii liko-likona jiong di baki namutunui. Iya namatunumo,
samboqi anggiq mairigi angin. Sa iya nairiqi angin sisarambui.” Na-
pateenmosi 1 kapala. Ponjomosi umbawai tonna makaleq.

"Umbomi (0 au pura muutte, kapala?”

“Indemi, Puang.”

"Ai, macca tonganko, kapala. Umbai deen tomacca lalan di kam-
pongmu, kapala. Napai namuissen mananni tee.”

"Al, taen Puang.”

“Masiang kapala, bawako dondeng pataq pulo to mammesa oni.”

Nakuamo tee i kapala, budaoa dondeng lalan di kampong appa buda
oa oninna. Deen dogdoq, deen meluru. Ratusi lako di to anangq puang,
nakuasi, "Deen mosi tee parentana.”

”Apara?”

"Dondeng, pataq pulo 10 mammesa oni.”

"Ai, magampang tuu. Pategkanagmi tee, kapala.

Inja kanagko leleqi to dondeng anangq ciangq to maniq min-
nongngo. Mesaq oni, mesaq bulu topa.”

Jaji, injamosi dikkaq lako lele uppasipulungngi tee anangq ciang,
pataq pulo. Nabawasi tonna makaleq.

”Apasi tuu, kapala.”

“lyamo tee, Puang to nasangan pamarenta.”

"Wa, bolong kagpuq manan tuu bulunna, mammesa oni 100. Ai,
macca tonganmi tee i kapala Bongngoq. Inaira jio uppaqguruko.”

”Njoo, Puang, pada ikamin tora ullolonganni.”

“lyo, appa iyatec masiang kapala, sabaq tallumi tuu parenta tuli
mupagbuttimi, E, itiq jio to tedong battoa. Angaranni jio di kampong to
la uccaugi. Iya nanjoo tedong lalan di kampongmu la uccauqi tijio,
mendasamoko. Maniq sigdammu la kupandasa.”

Jaji, lelemi-lelemi lako di pakkampong. Tedongnga i Anu battoa,
appa njoo napallantungan. Tedongngasi i Anu palantungan, biseugsi.
Apasi tee gaungq na tedong kaccang tijio la dioloi. Umboq iye to tedong
la uccauqi. Pusingmi tee kapala. Naturunnimi pusaq. Nakuamo, “Lagbi
ke inja nengngesi tee di bolana to anangq puang, bara nakullesi tec
undaiki pallolongan. Umbaiq deenmosi akkalanna la ullolonganni tec
gaungq.”

Ratui lako tee di anangq puang, napauanmi. Nakuamo tec anangq
puang, “Pirangngallora tempomu?”

”"Njoo to puang natempoaq. lyaratokumua nakua kanaq angaranni
bali tijio tedong battoa to la uccaugi. Iya ke njoo, mandasamoko.”

“Pateen kanagmi tec, alako anangq tedong to katuppu-tuppuanna
sumusu. Sakkinni sitalluq bongi. Dau pasolai indona. Iya mulainjamo
umbawai lako, pitarananni bassi mubulangngi nengnge di kasongona,
musapuqi. Iyapa mualaqi tee sapugna ke sidappeqi tijio tedong.”

“lyeq, Puang.”

Ratumi tee urrendenni. Pidareq tomi tomikkita-kita ratu la ukkitaqi
to tedong la silantung. I kapala Bongngoq la umbawaqni bali. Appa
ratumi tee i kapala Bongngoq urrendenmi tedongnga. Nakuamo (0
puang, “Iyamo tuu tedongmu lauccauqi tijio.”

"Iyeq, Puang. Iyamoqa tee la kuewaqni.”

Dibawami jio di padang. Dialaimi sapugna. Malainnamo umbobogi
la nasusu. Malai rendengmi pole tijio tedong battoa. Jiomi tijio ussusui-
susui na natossongsi nangnge baqtaqtangnga tijio tedong battoa. Disususi,

lessogsi malai tijio tedong battoa. Diulaq tarrrugmi pole jumai di anangq
tedong sa mapaqdinggmi tuli la diboboq disusu. Nakuamo i kapala
Bongngoq, "Umbomo nakua, Puang. Diulagmi oa tijio tedongta.”

Nakuamo to puang, "Deen tau acca lalan di kampongmu. Manassa
deen. Napai naissen mananni.”

"Deen oa Puang lalan di kampongki tau acca. Iyomo dikkagq tijio la
kiala too ketenni sulo-sulo lalan di kampongkiq.”

Jaji, iya tijio anangq Puang, iya minyaji Puang jio tijio di Bongngoq,
disanganmi Arung Bongngoq. Nasaba iyara uppatuoi tijio banua di
Bongngoq. Iya mappaqguru kumua mappategko tee, mappategko tee
nadeen diputuo.

ONDE-ONDE KACCANGQ

Iya tijio i datu Larompo nasanga kalena battoa. Nakua njomo tee
cauq sallei tee to Larompo, nasabaq iya tee to bulu-bulunna, be-
luanggnga waqdingngi diala piserongq bassi. Ditingara tukaqra kasi-
kasinna, onro sallena. Nakua njoo la cauq sallei. Napa na maiqta-maiqta
lako, napa na deen kareba kumua, battoa too to tau jiodisanga di Roong,
liwaq salle. Nakua, "Lanacougki?” Nakua, "Iya ke kukitaqgi, la nacauq
salleki.” Jaji, nakuamo tee i datu Roong, "Bahaya tuu, kusangarai tuu
kitagmo battoana na deen unnapa la caugkiq.” Nakua, "Deennapa, naiya
ke meloki inja siaraqi i datu Roong njoo namangapa.” Apamo tce
waqding dibawa lako. Njoo diissen apa la dibawa lako. Jaji, iyara tee to
anu makalaen-laen maka la dibawagmi. Jaji, nakuamo tee datu Larompo,
“Pateenni tee, lagbii ke mongonde-ondeki.” Dibindutanni onde-onde
mesaq. Iya to tau mattagpung to la dibenduq onde-onde, mesaq kam-
pong, mesaq puang. Talluq bulanni naola mattagpung, na mesaqra onde-
onde dibinduq. Iya tee gollana, pira iya toong dipake.

Iyamo tee onde-onde la dibawaqni i datu Roong sanakua battoa to
tau jio di Roong. Nakuamo i datu Larompo "lyana couq sallei tee onde-
ondeta, nacauq tongakki.”

Mesaq kappalaq ullunanni tijio onde-onde. Sipattunggagqi tijio onde-
onde daoq kappalag.

Ponjomi lako sompa. Nadapigmi tee muara lanaola mittama, wa,
deennia taiq jio ullawai. Silagdagmi to masina unggosogi. Magbulananni

jio tijio unggaragajii tee taiq namaniq raqta, nawaqding naola tee kappa-
laq mittama. Jaji, nakuamo, ’Ai liwaq tongan sallena tee tau jio di Roong
kukitai. Indeq taigna teen, Lailaha Illalla.”

Mittamami tee kappalaqg. Iyatee to campong lako, malaqi la ukka-
tulungangii to kappalaq melo la ukkandei sa nasangai bale cappaq-cap-
paq. Nakuamo, "Ai liwaq tongan sallena tee tau indetee di Roong. Inde
tee manungg-manunggnga la nakandei tee kappalaq sanasangai bale
cappaq-cappaq.” Napai tee nadapigmi tee palabuanna i datu Roong,
naponimi tee tawaqg-tawagna daog. Nakuamo tee tau daoq di Roong,
"Dessi pattana Baraq pole Puang.” Nakuamo tee datu Roong, “Injako
inde kitagi pea, baraq deennaa apa-apa nabawa nadialli-alli, naallii
tumati pea.” Ponjoi to tau ukkitaqi, nakuamo to tau, "Ai, njoo puang
padangkang. Banderanara datu Larompo.” Nakuamo, “Ratui
tuu datu Larompo. apake laratui siaraiki jumai.” Napai tee
mallabumi tee kappalaq, minnongngomi sikocina, na inja lako
di randanna to puttanan massikoci. Endenggmi nengge tee suro
matappagna i datu Larompo, na nakuamo, “Jiongngi i datu Larompo
lainja siara-siaraikiq.” Nakuamo tec i datu Roong, “Macegeqmo tuu.
Mangattamanan tomi tee tau la unduppaqi. Naiya tonna dipagbiringmo
tee kappalaq, nakuamo, "Deen tee ole-olei kubawa.” Nakitaqgi tau
nongngo nakuamo to tau jio di Roong, “Onde-onde, Puang.” Mesaq
kappalaq. Sipattunggaq puang to kappalaq tijio onde-onde. Nakuamo tee
Datu i Roong, "Alagni lako tuu bakkoroq na mupanongngoi dibakkoroq
tuu kappalaq, namupaendengq sitang kappalaqi mai. Dipari bakkorogra
to kappalagq jio tijio, onro sallena tee tau jio tijio di Roong. Nakuamo tijio
tau jio di Roong, "Danggimo nadipaendengq jummai.” Nakuamo, ”Apa
paleq la mutaroqi? Itiq jio to lapingq canggiringqg mutaroqi. Padaoq
memanni di meja, namumaniq ussuroi to tau unnigbagi. Iapa napilenai ke
daogi tuu.” Jaji, lapingq canggiringgngara nanei tijio onde-onde to pi-
ragbulanni dipattagpungan, onro sallena. Iyatee i Datu Roong, nakuamo
lalan di atinna, "Kande-kande apa tee nasanga nabawagki i datu
Larompo.”

Ditoana tomi gaugwa tee i datu Lorompo jio di meja naoloi. Appa
pada kumandemi, pada nakandemi tee pattoanana. Iyagpo tee i datu
Roong, masirig-sirigi kapang uppataman <peissenni tijio onde-onde
mesagq. Jaji, nakekke saqpiei. Wa, tipanyai gollana tee onde-onde. Ladia-
papakiiya, parabuq gollai iya jio tijio di kampong. lya to anangq tedong

sibiccuq lako kanaqi tijio unnindo-ido napijaq waiq gollana to onde-onde
sa tibaqtui. Paragbuq waiq gollai jio tijio di kampong.

Purai tijio, nakuamo “lyagka kuratu tee sanakua tau battoa to tau
Larompo, na battoapi iya tee tau inde di Roong.” Nakuamo i datu Roong,
“lyake kabattoan njoo la ussauq sallekkan. Iyatokumua battoakan,
naiyasiga tukanna mucauq akkalakkan, nasabaq ikamin tee njoo kami
kiissenni umbinduq tuu onde-onde sikua salle. Na indeq tenne dikandei
na tipanya gollana na parabugq. Itiq lako issongnga tau napijak, na mali
manan napateen parabuq waiq golla.”

Samami tijio curitana. Luttui to lippaja, pajatomi.

ULELEANNA SOQ BAGA

Den sangallo ia tinde Soq Baga male sumalong-malong ungkaram-
poimi sanglombok basi. la tinde basi nalullugmi namane unnalai. Ia
tonnasulemo lako banua nakutanaimi to lan banua nakua, ”Soq Baga apa
tumutiro dio padang.” Nakuami tinde Sok Baga, dikua ungkarampoinaq
sanglombok basikulullugi kumande unnalai. Nakuami tinde tolan banu-
anna nakua taeq nadipasusito sangadinna diala tukayu nadikali. "Maba-
limi te Soq Baga nakua naden poleqopa.”

Masiang polaq diomaito male poleqomi tinde Soq Baga sumalong-
malong. Ungkampoimi tedong lan toq buka. Namale unnala kayu anna
kali tinde tedong lan buka apa tangnabela ungkali anna male sule lako
banua.

Nakuami poleqomi to lan banua nakua apara tumutiro, nakuami tinde
Soq Baga dikua untironaq misaq tedong lan buka kumale unnala kayu
angkukali. Nakuami tinde tolan banua nakua sala iato kedikali sanga-
dinna diala tukayu anna dipaqtong anna mate, "Nakuami masiang
poleqopa.”

Male poleqomi sumalong anna karampoi pia marassan sisembaq
namale tinde Sog Bagaunnala kayu nalongaqgi. Sulemi tinde Soq Baga
lako banua. Nakuami untironaq piag-piaq sisembaq angku ala kayu
angku longagi anna mate.

Nakuami tolan banua ungkuanni sala iato sangadinna malekiq ta-
maallagna umpasisarakki. Nakuami mebali masiang poleqopa.

Malepoleqomi sumalong anna karampoi tedong marassan silaga,
anna maqdondo tama allagna laumpasirakki. Sule poleqomi lako banua
nakua untironaq tedong silaga angku male tama allagnaanna sirimpignaq.
Nakuami tolan banuanna ungkuanni nakua sala iato sangadinna malekiq
ia langan tanete magdondo-dondo nadi pengkitai. Apa nakua Soq Baga,
"Masiang poleqopa anna karampoi tomarassan untaa dukuq, natambaimi
tomantaa dukuq nakua taamu inde.

Apa ia tinde Soq Baga male magdondo-dondo langan tanete, natiro-
tiro bangngi tu tau. Rampoomi lako banua nakua natambainaq tountaa
dukuq nakua taamu inde, taamu inde apa malenaq maqdondo-dondo
langan tanete. Nakuami tolan banuanna ungkuaanni nakua sala ioto
dikua ia umba tu taaku, umba tu taaku. Mebali poleqomi tinde Soq Baga
nakua, "Nadenpoleqopa.”

Masiang dio maito maleomi sumalong anna karampoi, tosirari. la
tonnamarassan tinde tau sirari, malemi tinde Soq Baga lako inan toparari
nakua bennaqi taku bennaqi taku anna baliliqg.

Toparari tindi Soq Baga anna mate.

Susimoto tuuleleanna misa to Baga.

TELLU TOSALAQDADI

Den sangallo ia tu tau sola tellu pada sitammu nasang dio misaq inan.
Magkadami tu tokupiq nakua, ”"Pada topandakkiq kita.” Nakua dukami
tobuta nakua, "Buaq rika dipatumba, tendika ladiapa, iamo dalleq, iamo
passukkaran.” Nakua dukami totaru nakua, "Lagbiran tamalemo
sumalong-malong, naia tu latorro magdokko-dokko indete, apa labugtu?”
Malemi sola tallui. Tagkala matiromi tokupiq tu misaq bingkung naalai
nakua, "Dalle te.” Nabaamito. Taeq nasangapa lumingka saemi mentia tu
amboyong induk unnoni-noni, narangimi tobuta nakua, "Apato!”
Nakuami tokupiq nakua, "Amboyong induk.” Nakuami tobuta nakua,
"Dalleq duka tu alai!” Naalami totaru nabenni tobuta nabai.

Maleomi sola tallui. Takkala untiromi bulu-bulu induk tu Tokupiq,
nakuami, "Alai tu!” Naalami totaru nabai. Malebang susito te tau sola
tellu, membelamo naola. Boyoq dukamo sia tangdiagmo. Nasusito si-
tammu poleq omi misaq gandang kapua, natiromi totaru nakuami, "Alai
titig gandang.” Naalami tobuta nabai. Magkadami tokupiq nakua,
"Kusangaq gannagmo tu dalleq nabengkiq Totumampata,” ta-
tarugbangmo lumingka. Male bangmi lumingka sola tallui umbai tu
mintu apa naalalaku lalan. Samambela-belanna naola, rampomi lako toq
tanga pangalaq tamman. Ia toinan iato den misaq banua nani buda ianan
do. Banua iato iamo banuanna topakande-kande. Budami iananna tau
naala sia narampun lan banua iato.

Natiro sia natandai tokupiq kumua banuanna neneq pakande-kande,
apa taegna tau do tu banua, belanna male rekko salu tu topakande-kande.
Nasarraigimi kendek sola tallu sia nabaa tu apa naala lako lalan. Ia tonna
do nasangan banua sola apanna nasalligmi tu bagba sia pentiroan.

Saemi tu pakande-kande, natiromi tu bagba titutuq sia natandai
kumua den tau mangka kandek langan tu banua. Magkadami to
tupakande-kande nakua, “Bungkaiq tu bagba.” Mebali tokupiq nakua,
"Taeq kumorai, akumo tau kapuana lan lino.” Taeq napotonganni to-
pakande-kande, sia nakua, "la ammu inang tau kapua tongan, patiroannaq
tu isimmu misaq.” Naulumi to kupiq tu bingkung rekko bala natiroi
topakande-kande. Tiramban tu topakande-kande. Nakua pole omi nakua,
”"Umba ke tu beluakmu ke.” Napatiroanmi tu bulu-bulu induk rokko bala.
Sia naalapa tokupiq tu amboyong induk, na buangngi rokko bala nakua,
”0O! Tiromi tu kutungku.” Saselang-selangnami tu topakande-kande sia
landuk matakuqgna. Nakua pola omi topakande-kande nakua, "Meo-
likoke!” Nadedek sia napaumbarubu-rubu tobuta to gandang.

Nasarraigmi te tobuta, tokupiq, sia totaru urrampunni sia umbai tu
mintuq ianan lan tu banuanna topakande-kande. Malemi nabaa sola tellui
tu ianan iato lako toq kabunianna sikambela banuanna neneq pakande tau.
Indeto inan iato nabagimi tu iananna sola tellui, apa ia tu mantaa iamo tu
totaru. Nabagimi totaru nakua, "Taana tobuta, taana tokupiq, taana totaru,
taana tomantaa.” Magkada tobuta nakua, O, natallurikig tu laumbagi tu
apa tu!, agpagmo ia tu pantammu.” Natole omi totaru nagaqi nakua, taana
totaru, taana tobuta, taana tokupign taana tomantaa.

Sengkemi tu tobuta sia reqduk aragna naalami tu batang bingkung
naroyaqi tu tomantaa, apa guntugna tokupiq narua, malolo tu tokupiq.
Sengke duka tu tokupiq, nakarummangngi tu lindona tobuta, napakita tu
tobuta. Naalami tobuta tu batang bingkung napatalillingngi tu talinganna
totaru, a... perangi tu totaru.

Ia tonnamangkato sipetataanni sola tellu, namane umbaqi meloi tu
iananna.

Rampo indeto te ulelean.

USSIALAI BUTUQ TOLEMO

Lan misaq tondok den pia muane tallu sisangmanc nabiasa sibawa
male nanglaa. Ia tepia sola tallui disanga Sampc, Suso anna Seba.

Den sangallo malemi tepia sola tallui manglaa umbaa tedongna
sikambe-bela diomai toq bauanna.

Ia tonnasulemo, makaraengmo saemo tu uran marambaq tongan.
Maupagq ia tepia sola tallui naden tu lobkoq nalanhiran nanai mentiongan.
Naiatu tedongna narampanan bangmo namale undakaq riu loboq.

Sipagkada-kadami tepia sola tallui lanlogkoq, nakuami tandiagmikiq
anna taeq bangsia nataqde te uran. Magkadami tu disanganna Sampe
nakua, "Kenna den putuq ronnoq daomai te logkoq tallu takandei sola
tallu.” Nakuami suso nakua, runelun bangkiq sisang bukkuq misaq tau.
Nakua dukami Seba melomo tu sabaq taegkiq buda, taegkiq sidiq.
Sumarabami tu Sampe nakua taeqna susito kumua larundunkiq simisay.
Aku ia tu dagdua anna kamu sola dua tu misaq, angku rakugi pokonmu.

Sengkemi tu Suso sola Seba anna sigasaq lan logkoq ia to saelako
buda bangkena tu Sampe sabag naduai Suso sola Seba.

Nalambiranmi misaq tomatua na pasisarakki. Mekutanami kumua
aparatu nisialai misibobogra. Napokadami to diona putuq kenna den sola
Seba tu sangbukkuq anna rakuqipi Sampe. Iamoto naposengke Suso sola
Seba anna duai nagesong tu Sampe nasibokoq lan logkog.

Nakuami tu tomatua, “Totemo sikoyong-koyonganmo kalemi sola
tallu ussialai tu apa taeq ditiro lako.” napasisalamagmi te pia sola tallui
anna adaqi kumua andigmo mitole-tolei ussiboboqi apa taeq ditiro lako.

Iamoto tu eleleanna toussialai putuq tolemo.

TATTIUQ SOLA DONGA

Den pissan Tattiug mentalloq pare. Aparaya mane mentalloq na-
matsakmo tu pare. Maqtangngagbangmi tinde Tattiuq kumua apamo
lakupogauq anna matasakmo te pare nalamadomogmo ladi peparei.
Masussabangmi te Tattiuq sia taegbangmo namammaq maqtangngaq ke
allo sia ke bongi tu diona lanapogauq kenalambigmi allona ladipeparei tu
uma.

Den sangngallo nalambigmo atunna te uma ladipcparei belanna
saemo tu puanna pare untiroi tuparena. Tumangigmi tu Tattiug tonna
tiromi tu tau situruq-turuq sitangke bunuq rampo laumpeparei tu uma
nani mentallog Tattiug. Marassanmo tumangiq siappaq dukaya tu Donga
mate sumalong-malong. Iatonna lambigmi tu Tattiuq marassan tumangiq
Tantiug, denraka tu napomasussa penaanmu ammu tumangiqra? "Meba-
limi tu Tattiug nakua maqkada, “Aparadikkaq tu kupomasussa taeq
sengagna, iamo dikkaq kupomasussa te totemo sia lenduq mapaqdigna
kusagding belanna mane kuparanduk mentalloq naladipepareimo tepare.
lamo dikkaq kupmasussa sia napomapaqdik penaangku belanna lannaq
tangnga salu mandirriq totemo sikita kamaparrisaan. Ia kemaqdinni
melakunaq matiq kalemu ammu tulungngaq dikkaq belanna lannaq
kamatean totemo. Umba-umbangmo lamupakuannaq angku maqdin
dikkaq tilendok lammai te kamagpaqdiran belanna inang latacgmo
dikkaq kulasikita katuoan.”

Mebalimi bangsiami tu Donga nakua, "Maqdinko lakutulung apa
tantu den kasipatuanta dolo, kumane untulungko.” Nakuami tu Tanttiug
mebali, "Mintugna tu apa mupakada kuturq nasang taeq lakupasisala as-
salan maqdinnaq murampenan lammai te saraq kamasussanku to temo.”
Naupuigmu Donga nakua, “Llasiangkarankiq kedenkiq merampoi sussa,
Susinnato kenalambiqdukanaq paddiq baqtu keden attu nalambigna par-
riq.”

Mebalimi tu Tattiug umpomadiong kalena nakua, "Kuturuq nasang
tumintugna apa mupokada assalan mangkanaq magqtessei namane dipe-
parei te uma.” Nakuamo to tu Donga magkada, "Totemi dagmo mutu-
mangiq, sia pakatanabangmi tu penaanmu akupaya urampananko, kap-
pamoko totemo namasiang melambiq randuk lakupogauq tu laku
pogaugna.”

Masiang melambiq melambikbangaia anna tassuq bangaiamo tu
Donga lammai biring panggalaq umpagpekitanan kalena naia tu tolamale
umpeparei tu uma nanii Tattiuq mentalloq sidondoan malenasang unnu-
laq Donga.

Siturug-turugbang susito tu napogauq tu Donga kemelambiqg-keme-
lambiq, ia duka tu timepare ia dukabang tonapoguauq male sidolo-doloi
tu Donga, male unnalaiq tama pangngalaq. Pirangallo nanaibang tau
mangngulag Donga sirampun dukaya talloq Tattiuq saelako buda sia
mangngarran. Nalambiq attunna Tattiuq maqtessei mukkun duka-
bangpaya tau male manngulag Donga.

Madomiq disanga tunaq magqtesseimi Tattiug mukkun dukabangsia
Donga unnumbag-umbaq tolamepare sae lako masaleo mangngulaq
magparanduk anak Tattiuq mentiag lambun. Ia tonna matiragmo mentiaq
tu anak Tattiuq tac dukamo napagpekitananlen kalena tu Donga. Aparaya
susimoto tu ulelean ia tu anak Tattiug kapuamo saelako sibatangmo
indogna. Iatona matiragmo mentiaq membela madukami sumalong-
malong tinde Tattiuq sisola anakna. Naia tunani male undakaq kande
lulako teq biring pangngalaq. Ia tonnarampomo tama pangngalaq nalam-
bigmi lan tannga paglak tu Donga mangka untulungngi marassan
nalagkaiq poya tomagpaqlak.

Ia tonnatiromoi Donga tu Tattiuq situru-turua anakna nakuami
magkadaq lgko Tattiuq nakua, "Aku totemo nalambiq omoq pagdiq.” Sia
mutiro lannaq tangnga salu mandirriq, mekatulungdukanaq matiq, ammu
dakaran dukanaq lalan umba-umba tu maqdinna lakupatuo.

Angku tilendok lammai tekamapaq diran kutingayo totemo sia
maqdin dipokada kumua diong kuburuq sangpoloku attu totemo.
Magkada bangsiami Tattiuq nakua, ”Belanna mangkanaq mutulung
totemo lakudakaran dukako lalan ammu maqdin tilendok sia maqdin
siapa tuo.” Nakua bangsia tu Tattiug kappabangmoko kimalenasangpa
undakaq ulliq. Male nasangmi adeq tinde Tattiug sola anakna urrampun
ulliq tai tedong.

Baqtu pirang allo narampun Tattiuq sola anakna tu ulliq tai tedong
saelako buda tarruq sia gannaq napake untutuiq kalen Donga. Saemi
adeqto tu Tattiuqg umbai tu ulliq napatamai talinganna, sia pallogna, sia
matanna, sia sadangna, sia mintug kalena. Tonnamangkamoto nakuami
Tattiuq lako Donga, "Misaqri kupakilalanko, iarakaya anna den puangna
paqlak magarese murangi sae untiroko dag mumenae len saelako moi
nabalianganko.”

Taeqra namasaito sae tonganmo tu tomaqpaglak ungkaduakki
paglakna situang launtiro poyana. Tonna tiromi tu Donga dio poyana
mandu tiramban belanna ulliranmo. Magkadami nakua, "Aqlei Kengku
sae kaleq untiroi te apa taeq siara nalaullira naladipatumbami buang-
kenbulan.” Napematiroi tonganmi nabaliangan lulako ludiomai sae lako
tassuq ulligna lammai pologna, matanna, sadangna. late Donga
taeqbangmo namenaa sia napamatoro tu kalena. Tonna puramo
umpemanssai nataqgtakkimi tu ulang poyana. Magpesaqding duka tinde
Donga kumua kaqtu melomo ta ulang poya ditaqgtakki simpolo malum-
baqtik ullattag kondong male tama pangalaq. la tu puangna paglak
mandu dukaya tiramban kapua sabaq mangnga belanna ia tu Donga
nasangamo mate sia ulliranmo maqgapai anna male makkondong. Ma-
domiq disanga ulelean tuomoto tu Donga namale mawkurre lako Tattiuq
sola anakna kumua puradukamo natulung.

Padamoto tu tunaq iate.

ULELEANNA NARANG SOLA LALIN

Den adeq sangallo den misaq narang male sumalong-malong lako
toq uma. Lan uma den adeq misaq lalin urrangi, anna male unnarong
undakaqi lako toq randan tampo. Natiromi narang tu lalin, nakuami
ungkuanni, “E lalin allagko malemai undakagna dennoraka mula ullan-
dignaq, belanna bittigko sia taeq lentekmu.” Nakuami lalin umbami “E
Narang, yanna susito tu kadanmu morairokoka tasitondaq?” Nakuami tu
Narang lamangngapari ke silombakiq. Natambaimi Narang tu Lalin
diongmai uma.

Ia tannasaemo tu Lalin langngan tampo nakuami tu Lalin lako
Narang,” ”O Narang ikomo ikomo ungkumandokiq.” Nakumandomi tu
Narang nakua, “Satu, dua, tiga ....” Malemi tu Narang magdondo ana ia
tu Lalin melagkaq lako lentekna Narang. Ia tonnarampomo tu Narang
lako tuinan napopagtantu sola duai nakuami tu Narang, "Umbamo roko
Lalin? Merampananmi tu Lalin diomai lentek Narang na mabali nakua,
“Inde sianaq ninagpa kuinde ungkampaiko.” Mangnga-mangnga bangmi
adeq Narang, namane magkada nakua, “Umbai mupakenanaq Lalin.”
Mabalimi tu Narang nakua, "Umba lakukua umpa kenako, inang matiraq
siamogrianaiko.” Belanna taeq namasannang tu penaanna tinde Narang
napalaku poleqmi launtolei silomba Lalin. Nakuami Lalin lamaqpari
ketaeq sipa mumatagkaq Narang.

Natolemi silomba sule lako toq nanainna parandukki. Ia tonna
rampomo tu Narang metambami nakua, umba moroko Lalin? Nakuami
Lalin inde sianaq, ninaq bangpa kuinde ungkampaiko. Nakuami Lalin

lako Narang e Narang inang ikomo poleq tau tangmu belanna magdondo.

Belanna masirigmi tu Narang nangka un tunai lalin, malemi maqdondo-

dondo dolu tampo, sia matagkatarugmo sae lako topo anna mate.
Rampomo indeto tu uleleanna misaq Narang sola misaq Lalin.

BALAO SOLA BALE

Den pissaq sumalong-malongmi te balao dio toq tondon bubun
kendek dukami te bale timbug-timbug, uai.

Nakua mitu balao, "Magpabangmoroko sangmana?” Eh mebali
dukamitu bale nakua, "Masakinaq, pamasussa tu dampinna belanna ate
buayapi.” Sitarrugnato malemi te balao sumalong-malong, lambigmi
misaq garontoq kaluku dio biring salu, apa yate biring salu buda duka
buaya sialai kaluku tobang. Susimi paraqto magkadami tu balao lan
tangngaqna nakua umbai melo ke tamanaq lan togbuah kaluku. Sitar-
rugnato kendekmi tu balao tu balao langan lolok kaluku nakarirokmi tu
kaluku namane untobanganni domai. Ya sia rampona rokko tarrugna
nasagmak naampellogi. E susimi paraqto mengkarirok dukami te balao
lan tambuk buaya, namane tassuq male umbai tu ote buaya, namane
benni bale. Yatonna mangkamo tu bale kandei maleke diomai sakinna.

Den duka sangallo masakimi tu balao, magkadami tu bale nakua,
“Apara dampinna.”

Mebalimi tu balao nakua, "Massusa liu, belanna iapi tu dampinna
taloq manukpi.”

Maqginainabangmi tu bale, nappami tangngaq namale lako bubun.

Den sangngallo saemi te tomeuai lako turunan umbaa lampana, naia
tonnasulemo bai tulampana napassisaremi lako toq rinding, apa yakumua
sirondong duka toq pentalloran manuk. Mekkondongmi tu bale lammai,
naalai tu tallog manuk misaq namentama toq lampa sule. Apa ia tonna-

dituagmo uai lammai maqgpakippiqtu bale lan lampa. Natole omi tinde
tau male meuai naya tonnarampomo lako bubun mellatagmi lanmai tu
bale naya tonnasulemo tama toq uai magkadaimi tu bale nakua, "Indemo
tu talloq.” Tirambanmi tu balao nakua, "Umba mukua unnalai.” Apa
nukua bale, "Kandemi mumodaiq malupuq.” Mangka manna nakande tu
talloq namalapuq tu balao sae lako sipaquleleanmito. Susimoto kumua
yake pamisagkiq penna ia tu mintuq apa dipogauq. Paden nasang asse-
legna sia mintuqna tangdiissagna lamaqdin duka ditandai ke inang denni
tu kada kasiturusan.
Upugmoto tu uleleanna balao sola bale.

ULELEANNA TOUNGKAMASEI KORROQ

lan misaq tondok den misaq tomatua muane taeqmo balinna sia taeq
anakna. Tomatua iate masussa katuoanna mapaqdiq kakumandeanna,
belanna taeq barang apa dio kalena. Simatari tu naampui iamo tu sare
lantang misaq tu nani torro, napaqlak sangtempeq nani undkaq katuoan.
Kiallo-kiallo male misabang lako paqlakna umposaraqi, naika karoen
sulemi umbawa bura paqlakna umposaraqi, naika karoen sulemi umbawa
bura paqlakna. Susinna duaq, dalle utan-utan, nasengeq-sengagna. iamo
dikkaq to tu napotuo.

Den sangello tonnasule dio mai paglakna, ungkabuqtuimi misaq
korroq dio tanga lalan marassan umbagbag-bagbaq tagnabela mettiaq.
Naalami naparessai. Ia tu kalena bangka-bangka agi-agi naboboq
langkan. Nabaami tu korroq lako banuanna, napalakoi pedampi tu
bangkena sia nadaranai melo-melo.

Ia tonnamondomo, nakuami tu tomatua, “Lakurampananmo te kor-
rogku, belanna mondo siamo, namale undakaq kande dagnasusi todi-
tarungku.” Narampananmi, apataeq namase penaanna tinde korroq un-
tampe terruqi tu tomatua.

Ianna melambiq malesia untampe togbanua, apa ia ke karoen sule
membuya dio togbanuanna tomatua.

Den pissan tonnasule to tomatua dio mai toq paqlak, unnalami
kurinna, lananni umpareqde duagna. Apa tiramban, belanna ponnomo
bale tu kurinna.

Ia tonnamagqtallung allomo susito, toromi tu tomatua unnamugqi, apa
taegbang tu misaq baqtau umbaa bale. Simatari tu korrogna tu sae
umpotillok bale. Messule-sulebang tu korrogna sae umbaa bale sae lako
ponnone tu kurin. Menari natandai tomatua kumuakorrogna tu sac
umbanni bale. Ia tubala tangnapura nakande, naalai (naperangkei), na-
balukanni. Ia tu allinna, iamo neallian kaparalluan sengeqna, susinna
barraq, pakean, sia, minnaq tana nasengaq-sengaqgna.

Katampakanna ia to tumatua melo katuoanna, belanna tontong
natundui korrogna,

Susimoto tu uleleanna toungkamasei korroq.

"Melo dipogaug, melo ditammu,

kadake dipogauq, kadake ditemmu.”

